
ነሀሴ (August) 2017

ውድ የዲሲፒኤስ ወላጆች፣

እንኳን ለ 2017-2018 የትምህርት ዓመት በሠላም አደረሳችሁ! ለመጀመሪያ ጊዜ ወደ ዲሲ የሕዝብ ትምህርት ቤቶች (DCPS) ለምትገቡ የተማሪ 
ዎች ወላጆች እና ወደ ዲሲፒኤስ በመመለስ ላይ ላላችሁ ወላጆች በሙሉ ዲሲ የሕዝብ ትምህርት ቤቶችን የልጆቻችሁ ትምህርት ቤቶች አድርጋችሁ 
በመምረጣችሁ በጣም ክብር እና ኩራት ይሰማናል።

በቻንስለርነቴ የመጀመሪያው ወር፣ ስለዲሲፒኤስ የወደፊት እጣ እና እድል፣ ሀሳቦቻቸውን ለማዳመጥ ከ 3,000 ከሚበልጡ ወላጆች፣ ተማሪዎች፣ 
የማኅበረሰብ አባላት፣ እና እንዲሁም ከትምህርት ባለሙያዎች ጋር ተገናኝቻለሁ፤ እንዲሁም ምን  ምን ተግባራት እና እንቅስቃሴዎች ውጤታማ እና 
ፍሬያማ እንደሆኑ፣ በየትኛውስ ዘርፍ እጅግ የበለጠ የማሻሻል ጥረት ማድረግ እንደሚገባን ለመወሰን እያንዳንዱን 115 ትምህርት ቤቶቻችንን ጎብኝ 
ቻለሁ። እነዚያ ሀሳቦች በሚቀጥለው ወር ተግባር ላይ የሚውሉ፣ አሁን የዲስትሪክታችንን ሥራ ለሚቀጥሉት አምስት ዓመታት የሚያራምዱ  
የአዲሱ የዲሲፒኤስ ሥልታዊ እቅድ መሠረቶች ናቸው። 

ዲሲፒኤስ፣ እያንዳንዱ ልጅ ከፍተኛ የተፈጥሮ ችሎታዎቹን የማዳበር ደረጃዎች ላይ እንዲደርስ የሚያስችለው ወይንም የሚያስችላት ቦታ እንዲሆን፣ 
ለማድረግ፣ ተማሪዎቻቸን መሳሳት የሚችሉበት እና አሁንም ቢሆን በመታገል እና በመፈታተን እየተጓዙ ሙሉ እድገታቸውን የሚያዳብሩበት እንዲ 
ሁም የሚወደዱበት ቦታ መሆን አለበት። ከአካዳሚክስ ትምህርቶች መጎልበት ጋር በማኅበራዊ እና ስሜታዊ መዳበር ላይ በማትኮር ተማሪዎች በት   
ምህርት ቤቶቻቸው ትምህርት እንዲሳካላቸው እና ሕይወትም የተዋጣላቸው እንዲሆኑ ለማድረግ የሚያስፈልጋቸውን መሠረት ዲሲፒኤስ ይጥል 
ላቸዋል። 

ወላጆች ስለ ልጆቻቸው ጉዳይ በሳል ባለሙያዎች፣ እንዲሁም ትምህርቶቻቸውን በሚመለከት ተጓዳኞች መሆናቸውን አምንበታለሁ። እኔም እንደ 
እናንተው ኩራት የሚሰማኝ የዲሲፒኤስ ወላጅ ስሆን—በልጆቻቸን ታላቅ የመሆን ችሎታ የማምን ነኝ። ልጅዎ ተጣጥሮ ውጤታማ መሆኑን  ዕውን 
ለማድረግ፣ በዚህ ዓመት በማናቸውም በሚቻለኝ መስክ ሁሉ ከእርስዎ ጋር አብረን እንደምንሰለፍ ተስፋ አደርጋለሁ። በልጅዎ ትምህርት ቤት ተሳ 
ትፎ ማድረግ እንዲጀምሩ አበረታታለሁ። የልጆችዎ ክፍተኛ የስኬታማነት እድል ዕውን ሊሆን የሚችለው በእርስዎ ድጋፍ አማካኝነት ነው። በተጨ 
ማሪም፣ ዲሲፒኤስን በማኅበራዊ የመገናኛ አገልግሎት (social media) በሆነው በዲሲ የሕዝብ ትምህርት ቤቶች ፌስቡክ፣ ትዌተር፣ እና እኒስታ
ግራም (@dcpublicschools Facebook, Twitter, and Instagram) አማካይነት እባክዎን ሀሳብዎን ያካፍሉ። በ @DCPSChancellor
ላይ ትዊተር (Twitter) በማድረግ ሊከታተሉኝ ይችላሉ።    

በተጨማሪም እርስዎን እና ልጅዎን የመጀመሪያችን በሆነው፣ በሮን ብራውን የኮሌጅ መሰናዶ ሁለተኛ ደረጃ ትምህርት ቤት (Ron Brown Colle-
ge Preparatory High School) ቅዳሜ፣ መስከረም (September) 9፣ ከ 11:00 ኤኤም እስከ 1:00 ፒኤም ድረስ በሚካሄደው ለዲሲፒኤስ 
ወደ ትምህርት ቤት የመመለሻ፣ ሰው ሁሉ በሚጎርፍበት ድምቅምቅ ባለ በዓል ላይ (Back-To-School Block Party) እንድትገኙልን እጋ 
ብዛለሁ። በዚህም ዝግጅት ላይ ልዩ እንግዶች፣ ምግብ፣ እንዲሁም ስለ ዲሲፒኤስ የወደፊት እጣ እድል የበለጠ የመማሪያ እድሎች እና እንዲሁም 
ለተማሪዎች በርካታ ልዩ ልዩ ክንዋኔዎች ይኖሩናል።   

እኛ ዲሲፒኤስ ነን፣ እና አንድ ላይም ይህንን መሥራት እንችላለን! ለእርስዎ እና ለቤተስብዎ ግሩም የትምህርት ዓመት እንዲሆን እንመኛለን።

ከአክብሮት ጋር፣ 

አንትዋን ዊልሰን (Antwan Wilson)
ቻንስለር፣ ዲሲ የሕዝብ ትምህርት ቤቶች 
(Chancellor, DC Public Schools)

Welcome Letter to Parents for SY 2017-18 (Amharic)


